
UUM DAN YAYASAN BANK RAKYAT JALIN KERJASAMA DEMI PEMBANGUNAN PELAJAR 

 
UUM ONLINE: Naib Canselor, Prof. Dato’ Dr. Ahmad Bashawir Abdul Ghani telah menerima 
kunjungan hormat delegasi Yayasan Bank Rakyat Kuala Lumpur di Balai Tamu, semalam. 
  
Tujuan lawatan delegasi yang diketuai Pemangku Pengurus Besar, Yayasan Bank Rakyat, Mohd 
Fauzi Md. Fadzil itu adalah untuk membincangkan hal-hal akademik dan bantuan pendidikan untuk 
pelajar UUM dari golongan B40. 
 
Di samping itu, kedua pihak turut berbincang dan bertukar pandangan tentang peluang kerjasama 
melibatkan bidang keusahawanan pelajar UUM, latihan yang diperlukan, akademik, pembangunan 
dan kebajikan pelajar. 
  



2

Pada pertemuan itu, Naib Canselor merakamkan setinggi-tinggi penghargaan di atas kunjungan 
tersebut dan meluangkan masa beramah mesra bersama delegasi. 
  
Hadir sama, Timbalan Naib Canselor (Hal Ehwal Pelajar dan Alumni), Prof. Madya Dr. Hendrik 
Lamsali dan Ahli Jawatankuasa Pengurusan Universiti. 

